
1  Inngangur 

 

Frá því að knattspyrna var kynnt til sögunnar hafa vinsældir hennar aukist jafnt og 

þétt með ári hverju og virðist ekkert lát vera á vinsældaraukningu hennar. Alþjóða 

Knattspyrnusambandið (FIFA) og Knattspyrnusamband Evrópu (UEFA) hafa unnið 

mikið, gott og markvisst starf við að auka útbreiðslu knattspyrnunnar um heim allan. Í 

upphafi var knattspyrnan vinsælust í Evrópu og Suður-Ameríku en mikil breyting hefur 

orðið þar á og er knattspyrna nú orðin mjög vinsæl um heim allan.  

 FIFA hefur síðustu áratugi reynt að dreifa Heimsmeistarakeppninni niður á 

heimsálfurnar en Afríka hefur verið skilin útundan. Næsta keppni verður haldin þar í 

fyrsta skiptið, nánar tiltekið í Suður-Afríku, árið 2010. Heimsmeistarakeppnirnar 1994 og 

2002 eru góð dæmi um vel heppnaða útbreiðslu starfsemi en þessar keppnir voru haldnar 

í Bandaríkjunum 1994 og  Asíuþjóðirnar Japan og Suður Kórea héldu keppnina saman 

árið 2002. Mikill uppgangur varð í knattspyrnunni í þessum löndum í kjölfarið, þó að 

ekki hafi bandarísku atvinnumannadeildinni gengið sem skyldi, en til gamans má geta að 

Suður-Kórea og Bandaríkin komust í undanúrslit árið 2002 og stöðugt fleiri atvinnumenn 

frá þessum löndum eru að keppa í stærstu deildum Evrópu. Við Íslendingar höfum ekki 

verið undanskildir þessari gríðarlegu vinsældaraukningu og hefur iðkendafjöldi farið 

sífellt vaxandi og má segja að sprenging hafi orðið í kringum aldamótin 2000. Yngri 

flokkar stærstu félagana eru orðnir svo stórir að erfitt er að manna þann þjálfarafjölda 

sem æskilegur er fyrir stærð flokkanna. Þrátt fyrir þetta hefur ungum íslenskum 

atvinnumönnum fjölgað gríðarlega á síðustu árum og teljum við nokkrar lykilástæður 

vera fyrir því og þær eru: 

 

• Bætt aðstaða knattspyrnufélaga með tilkomu knattspyrnuhalla og gervigrasvalla 

um allt land. 

• Betri menntun knattspyrnuþjálfara hefur haldist í hendur við auknar kröfur KSÍ 

um menntun þeirra. 

• Íslendingar hafa oft átt leikmenn í fremstu röð í Evrópu en aldrei hafa þeir verið 

jafn sýnilegir og núna. Enska deildin er ein sú vinsælasta í heiminum og hafa 

menn eins og Eiður Smári Guðjohnsen, Hermann Hreiðarsson, Heiðar Helguson, 

Brynjar Björn Gunnarsson og Ívar Ingimarsson verið að gera þar góða hluti og eru 

fyrirmyndir og innblástur fyrir unga knattspyrnumenn og konur á Íslandi. 

 

Í verkefninu okkar ætlum við að fjalla um menntun allra þeirra sem koma að 

knattspyrnuþjálfun í öllum flokkum á Íslandi og gildir það einu hvort um er að ræða 

aðalþjálfara, aðstoðarþjálfara, yfirþjálfara eða markmannsþjálfara. Aldrei áður hefur verið 

farið í jafn viðamikla rannsókn á þessum þætti knattspyrnunnar hér á landi en þó hafa 

verið gerðar minni rannsóknir á þessu síðustu ár og má þá nefna þá stærstu sem var gerð 

2005 en hún var gerð af þeim Eyþóri Guðnasyni, Kristni V. Jóhannssyni og Óskari Atla 

Rúnarssyni. Þeir rannsökuðu aðalþjálfara í karla- og kvennaflokkum á landinu öllu 

sumarið 2004 að 7. og 8. flokki undanskildum. Rannsókn okkar verður að einhverju leyti 

byggð á samanburði við rannsóknina árið 2005 og verður hægt að sjá út frá þeim 

samanburði hvort breyting hafi orðið á menntun og kynjaskiptingu aðalþjálfara.  

 Markmið okkar er að fá 100% svörun, líkt og í rannsókninni frá 2005, og er það 

til að auka marktækni rannsóknarinnar og trúverðugleika. Í okkar rannsókn eru einnig 

aðstoðarþjálfarar, yfirþjálfarar og markmannsþjálfarar til þess að sjá betur metnað 

íþróttafélaga landsins. Í gegnum tíðina hefur það brunnið við að sumir aðstoðarþjálfarar 

yngri flokka eru ekki mikið eldri en börnin sem þeir eru að þjálfa og viljum við skoða 

hvort breyting hafi orðið þar á. Markmannsþjálfarar og yfirþjálfarar eru ný og ánægjuleg 

viðbót í þjálfaraflóru landsins og viljum við sjá hversu mörg félög hafa komið sér upp 

slíkum þjálfurum.  

 Er það von okkar að þessi ritgerð varpi ljósi á stöðu þjálfaramála í landinu og 

verði gott vinnutæki fyrir KSÍ og félögin sjálf til að gera hlutina enn betur en þeir eru 

gerðir í dag. Í fyrsta skipti fær KSÍ vitneskju um hversu margir knattspyrnuþjálfarar starfa 

á Íslandi. 

2  Knattspyrnusamband Íslands (KSÍ) 

2.1  Ágrip af sögu KSÍ 

Knattspyrnusamband Íslands var stofnað árið 1947 og tók þá yfir Íslandsmótið í 

knattspyrnu. Fyrir þann tíma hafði Knattspyrnuráð Reykjavíkur (KRR), fyrir tilstuðlan 

Íþróttasambands Íslands (ÍSÍ), séð um Íslandsmótin að mestu leyti en það fyrsta fór fram 

árið 1912. Það voru ekki mörg lið sem tóku þátt í fyrsta Íslandsmótinu en þau voru aðeins 

þrjú talsins; Fótboltafélag Reykjavíkur (síðar KR), Fram og Knattspyrnufélag 

Vestmannaeyja. Þrátt fyrir að Íslandmótið hafi farið af stað og áhugi á knattspyrnu hafi 

farið vaxandi í kjölfarið bættust frekar fá lið við sem lýsir sér best í því að þegar KSÍ var 

stofnað 1947 voru aðeins 14 aðildarfélög. Einungis höfðu 11 félög bæst við þau þrjú sem 

hófu keppni 1912 sem er frekar lítið á 35 árum. Af þessum 14 aðildarfélögum sem komu 

að stofnum KSÍ eru átta ennþá starfrækt en það eru Fram, KR, Víkingur og Valur frá 

Reykjavík, Haukar og FH úr Hafnarfirði og KA og Þór frá Akureyri. KSÍ gekk inn í FIFA 

árið 1947 og svo inn í UEFA árið 1953. Þegar líða tók á öldina fór félögum að fjölga og í 

dag telja aðildarfélög KSÍ um 128 en þó er ekki nema 91 þeirra virkt.  

Í gegnum tíðina hefur landslið Íslands náð nokkrum mjög góðum úrslitum en þau helstu 

eru án efa 2-0 sigur á Spánverjum í undankeppni EM 1992 á Laugardalsvelli, 1-1 

jafnteflið við þáverandi heimsmeistara Frakka á Laugardalsvelli 1998, sigur á Rússum 1-

0 á Laugardalsvelli og  3-1 sigur á Tékkum 2001 sem einnig fór fram á Laugardalsvelli. 

Þetta sýnir að þó að þjóðin sé lítil og fámenn er alveg hægt að velgja þeim stóru verulega 

undir uggum. Kvennalandsliðið og yngri landslið karla hafa einnig verið að gera góða 

hluti. A-landslið kvenna hefur verið hársbreidd frá því að komast í lokakeppni HM og 

EM og þegar síðasti styrkleikalisti FIFA var gefin út, 16. mars 2007, var 

kvennalandsliðið í  21. sæti ( Alþjóða Knattspyrnusambandið 2007, 23.apríl). U-17 ára 

landslið karla komst nú í apríl 2007 í fyrsta skiptið í úrslitakeppni EM án þess að vera 

þátttakandi sem gestgjafar og er það glæsilegur árangur. 

 Þessum góðu úrslitum má ef til vill þakka þeirri fjölgun sem orðið hefur á íslenskum 

atvinnumönnum í erlendum liðum. Fyrsti íslenski atvinnumaðurinn, og einn sá albesti 

sem Ísland hefur alið af sér, var Albert Guðmundsson sem spilaði með Arsenal, AC 

Milan, Nancy og PSG á 6.áratugnum. Aðrir þekktir íslenskir atvinnumenn eru Ásgeir 

Sigurvinsson fyrrum fyrirliði Þýskalandsmeistara Stuttgart, Atli Eðvaldsson sem þótti 

með betri sóknarmönnum þýsku Bundesligunar á 9. áratugnum, Arnór Guðjohnsen sem 

spilaði meðal annars með Anderlecht og Bordeaux og Eyjólfur Sverrisson sem spilaði 

með Stuttgart, Besiktas og Hertha Berlín og varð Þýslandsmeistari með Stuttgart og 

Tyrklandsmeistari með Besiktas. Þekktasti atvinnumaður Íslands í dag er án nokkurs vafa 

Eiður Smári Guðjohnsen hjá Barcelona en hann er nú þegar af mörgum talinn vera besti 

leikmaður sem Ísland hefur alið af sér. Í dag eru um 50 íslenskir atvinnumenn víðsvegar í 

heiminum en flestir eru þeir í Noregi og Englandi. 

Knattspyrna er vinsælasta íþróttin á Íslandi og ekkert lát virðist vera á vinsældum hennar. 

Til marks um það er hin gríðarlega fjölgun sem hefur átt sér stað í yngri flokkum félaga 

landsins á síðustu árum. Stærstu félögin hafa allt upp í 70-100 iðkendur frá 7.flokk og 

upp í þann 3. sem krefst fjölgun þjálfara. Saga þjálfunarmenntunar KSÍ nær yfir 50 ár og 

hefur lengi verið lögð áhersla á góða menntun. Sérstakt átak var gert árið 2002 þegar 

fræðslustjóri var fyrst ráðinn í 100% stöðu til þess að skipuleggja þjálfaramenntun KSÍ 

upp á nýtt og fá hana viðurkennda af Knattspyrnusambandi Evrópu (UEFA). Þetta átak 

KSÍ hefur gefist vel sem endurspeglast í góðri þátttöku á þjálfaranámskeiðum á vegum 

sambandsins (sjá töflu 2). 

   Melavöllurinn var fyrsti heimavöllur Íslands þar sem um 10.000 áhorfendur mættu 

reglulega til þess að sjá mikilvæga leiki. Laugardalsvöllurinn var tekinn í notkun 1957 og 

er í dag aðalleikvangur landsins. Flestir áhorfendur á einum leik á vellinum var árið 2004 

á  vináttulandsleik Ítala og Íslendinga en 20 þúsund manns sá þá Ísland sigra 2-0. 

Leikvangurinn tekur 10 þúsund manns í sæti auk þess að hýsa skrifstofur KSÍ (Víðir 

Sigurðsson og Sigurður Á. Friðþjófsson, 1997 ) ( Knattspyrnusamband Íslands 2007a, 14. 

febrúar). 

 

2.2  Hlutverk og tilgangur KSÍ 

Samkvæmt lögum KSÍ er hlutverk þess og tilgangur afar skýr og fjalla fyrstu 

fjórar greinar laganna um þann þátt. 1. greinin er um heiti og staðsetningu og kemur þar 

fram að KSÍ er samband héraðssambanda og íþróttabandalaga sem stunda knattspyrnu 

innan ÍSÍ. Aðsetur KSÍ og varnarþing er í Reykjavík. Reglur um merki og fána eru þar 

einnig (Knattspyrnusamband Íslands 2007b, 9. apríl). 

 2. grein er um hlutverk og tilgang KSÍ en þar kemur fram að KSÍ er æðsti aðili 

knattspyrnumála og hlutverk þess er í meginatriðum að: 

 

a.      Hafa yfirstjórn íslenskra knattspyrnumála. 

b.      Vinna að eflingu knattspyrnu í landinu. 

c.      Setja íslenskri knattspyrnu lög og reglur og að framfylgja þeim. 

d.      Sjá til þess að knattspyrnulögunum og reglum KSÍ sé fylgt. 

e.      Standa fyrir knattspyrnumótum á Íslandi. 

f.       Standa vörð um uppeldislegt gildi knattspyrnu og heiðarlegan leik. 

g.      Koma fram erlendis fyrir hönd knattspyrnu á Íslandi. 

h.      Tefla fram landsliðum og félögum í alþjóðlegri keppni. 

                                                                     (Knattspyrnusamband Íslands 2007c, 9. apríl). 

Í 3. grein koma fram þau sambönd sem KSÍ er aðili að en þau eru Íþrótta- og 

Ólympíusamband Íslands (ÍSÍ), Knattspyrnusamband Evrópu (UEFA) og Alþjóða 

Knattspyrnusambandið (FIFA). KSÍ framfylgir reglum og ákvörðunum ÍSÍ, UEFA og 

FIFA. Þessar reglur eru bindandi fyrir alla aðila KSÍ hvort sem það eru félög, dómarar, 

leikmenn, þjálfarar eða forystumenn (Knattspyrnusamband Íslands 2007d, 9. apríl). 

 Reglur um aðild er umfjöllunarefni 4. greinar en hún er einföld og segir að öll 

félög innan ÍSÍ sem iðka og keppa í knattspyrnu séu aðilar að KSÍ (Knattspyrnusamband 

Íslands 2007e, 9. apríl). 

 

2.3  Fræðslunefnd KSÍ 

Fræðslunefnd er skipuð af stjórn KSÍ að loknu knattspyrnuþingi. Hún heyrir undir 22. 

grein laga KSÍ og skal hafa umsjón með og skipuleggja fræðslumál KSÍ og annast 

menntun knattspyrnuþjálfara og leiðtoga. Hún skal einnig vera vettvangur nýrra 

hugmynda og þróunar í íslenskri knattspyrnu (Knattspyrnusamband Íslands 2007f, 9. 

apríl). Fræðslunefndin sér um fjóra flokka sem eru þjálfaramenntun, leiðtogamenntun, 

þróun og vísindi og menntun dómara. Hlutverk fræðslunefndar gagnvart þjálfaramenntun 

hjá KSÍ er að: 

• Standa fyrir námskeiðum á þjálfarastigum KSÍ. 

• Standa fyrir öðrum námskeiðum fyrir þjálfara. 

• Koma upplýsingum til félaga vegna námskeiða. 

• Standa að útgáfu og endurskoðun Kennslu- og æfingarskrá KSÍ. 

• Stendur að endurskoðun Kennsluskrár KSÍ. 

• Standa að útgáfu og endurskoðun námsefnis KSÍ sem varðar þjálfun. 

• Afla og miðla upplýsingum um þjálfun erlendis þ.m.t. þjálfaranámskeið. 

• Halda skrá yfir þjálfara sem lokið hafa námskeiðum á vegum KSÍ. 

• Viðhalda norrænu samstarfi innan þjálfaramenntunnar. 

(Handbók KSÍ 2006:129) 

3  Fyrri rannsóknir 

 

Nokkrar rannsóknir hafa verið gerðar á menntun knattspyrnuþjálfara á Íslandi þó 

aldrei eins stórar og þessi rannsókn. Árið 2005 var gerð stór rannsókn um menntun 

knattspyrnuþjálfara sumarið 2004 af þeim Eyþóri Guðnasyni, Kristni V. Jóhannssyni og 

Óskari Atla Rúnarssyni. Rannsóknin var lokaverkefni til B.S-gráðu frá Íþróttabraut 

Kennaraháskóla Íslands og var gert í samstarfi við fræðslunefnd KSÍ.  

 Rannsökuð var menntun aðalþjálfara frá meistaraflokk niður í 6.flokk bæði karla 

og kvenna. Markmiðið með rannsókninni var að veita fræðslunefnd KSÍ upplýsingar um 

stöðu mála í knattspyrnuþjálfun á landinu. Niðurstöður rannsóknarinnar voru notaðar til 

að endurskoða reglugerð frá 1997 um menntunarkröfur þjálfara. Sendur var út 

tölvupóstur til allra virkra aðildarfélaga innan KSÍ þar sem setja þurfti inn upplýsingar 

um nafn þjálfara, kennitölu, símanúmer, netfang og hvaða flokk þeir þjálfuðu. Svörunin 

var 100% og áreiðanleiki og réttmæti því mikil (Eyþór Guðnason, Kristinn V. Jóhannsson 

og Óskar Atli Rúnarsson 2005:22-23).  

 Þeirra helstu niðurstöður voru að sumarið 2004 störfuðu 328 þjálfarar og voru 273 

eða 83% karlar en aðeins 55 eða 17% konur. 22% þjálfara á Íslandi störfuðu án réttinda, 

9% voru með 1.stig KSÍ (A-stig), 22% með 2.stig KSÍ (B-stig), 8% með 3.stig KSÍ (C-

stig), 12% með 4.stig KSÍ, 7% með UEFA-B (D-stig), 3% með 5.stig KSÍ, 8% með 6.stig 

KSÍ og 9% með E-stigið. Út frá þessum tölum mátti sjá að 27% þjálfara höfðu UEFA-B 

menntun eða meira. Töluverður munur var á menntun karla og kvenna. Fleiri kvenkyns 

þjálfarar voru án réttinda en karlkyns eða 32% á móti 20% og 11% karla voru með E-

stigið en aðeins 2% kvenna. E-stigið var hæsta þjálfarastigið á þessum tíma. Þegar þeir 

skoðuðu muninn á menntun karlaflokka og kvennaflokka kom í ljós aðeins 1 prósentustig 

var á milli réttindalausra þjálfara í karlaflokkum og kvennaflokkum (22% kvennaflokkum 

og 21% í karlaflokkum). Á öðrum stigum var dreifingin mjög svipuð að E-stiginu 

undanskildu en 12% þjálfara í karlaflokkum höfðu þá menntun á móti einungis 2% í 

kvennaflokkum (Eyþór Guðnason, Kristinn V. Jóhannsson og Óskar Atli Rúnarsson 

2005:24-26) Þessa rannsókn munum við nota sem samanburðarrannsókn á aðalþjálfurum 

við rannsókn okkar. 

 Auðbjörg Íris Stefánsdóttir gerði rannsókn á stöðu og menntun 

knattspyrnuþjálfara 1997.Rannsóknin var lokaverkefni hennar til B.Ed-gráðu við 

Kennaraháskóla Íslands og gerð í samstarfi við fræðslunefnd KSÍ. Sú rannsókn var 

staðreyndakönnun og var markmiðið að rannsaka stöðu þjálfara sem tóku A-stigs 

námskeið KSÍ á árunum 1991-1996 og skoða hvort þeir hefðu haldið áfram að mennta sig 

í þjálfun eða sambærilegri menntun. Auðbjörg sendi út 196 spurningalista með pósti til 

þeirra þjálfara sem um ræðir (Auðbjörg Íris Stefánsdóttir 1997:21). Ekki er hægt að segja 

að svörunin hafi verið góð en aðeins 42,93% svöruðu listanum. Helstu niðurstöður úr 

rannsókn Auðbjargar voru að 86,6% þessara þjálfara sem svöruðu voru karlar og aðeins 

13,4% voru konur. 17% karla höfðu bætt við sig barnaþjálfun og 36% konur en aftur á 

móti höfðu 18% karla bætt við sig unglingaþjálfun á móti 0% kvenna. Heldur fleiri höfðu 

tekið þátt í B-stigs námskeiði eða 56% karla og 36% konur en eftir það voru einungis 

karlar sem höfðu bætt meiru við sig. 27% höfðu tekið C-stigið, 10% tekið D-stigið og 8% 

tekið E-stigið. 3% karla höfðu svo bætt við sig námskeiði erlendis annars vegar og 

menntun frá ÍKÍ á Laugarvatni hins vegar (Auðbjörg Íris Stefánsdóttir 1997:25-28). 

 Árið 2003 gerðu þeir Eysteinn Pétur Lárusson og Yngvi Sveinsson lokaritgerð um 

þjálfun barna og unglinga í knattspyrnu. Innan þessarar ritgerðar var gerð athugun á 

menntun þjálfara 4. og 5.flokks karla á höfuðborgarsvæðinu. Lokaritgerðin var til B.Ed-

gráðu frá Kennaraháskóla Íslands. Þeir fengu nöfn allra aðalþjálfara 4. og 5.flokks karla 

og fundu netföng þeirra á heimasíðu félaganna. Þeir sendu póst þar sem þeir báðu um 

nafn, félag, flokk og menntun. Alls voru þetta 24 þjálfarar og fengu þeir svör frá 20 sem 

er 83,3% svörun. Helstu niðurstöður voru að 5% voru réttindalausir, 0% með 1.stig KSÍ, 

15% með 2.stig KSÍ, 50% með 3.stig KSÍ, 20% með 4.stig og 10% með 5.stig (Eysteinn 

Pétur Lárusson og Yngvi Sveinsson 2003:95-96). 

 Árið 2004 gerðu þeir Ólafur Sigfús Benediktsson og Sveinn Þórður Þórðarson 

könnun á menntun og stöðu knattspyrnuþjálfara í 5.,4. og 3.flokki karla og kvenna á 

höfuðborgarsvæðinu. Rannsóknin var lokaverkefni til B.S-gráðu af íþróttabraut 

Kennaraháskóla Íslands. 10 félög af 16 voru valin af handahófi og búinn til spurningalisti 

sem lagður var fyrir þjálfara þessara félaga í áðurnefndum flokkum. Í heildina voru þetta 

50 þjálfarar en 34 þeirra hittu þeir en 16 sendu þeir tölvupóst þar sem ekki var unnt að 

hitta þá. Svörunin var í heildina 84% og svöruðu allir sem þeir hittu en aðeins 44% þeirra 

sem sendur var tölvupóstur. Helstu niðurstöður voru að 75% þátttakenda voru karlar og 

25% konur. 2% þátttakenda voru án réttinda, 5% með 1.stig KSÍ, 23% með 2.stig KSÍ, 

31% með 3.stig KSÍ, 27% með UEFA-B, 5% með E-stig KSÍ, 5% með UEFA-A og 2% 

með barna og unglingastig (Ólafur Sigfús Benediktsson og Sveinn Þórður Þórðarson 

2004:16-19). 

4  Menntun þjálfara 

4.1  Þjálfaramenntun 

„Þjálfun er tímabundið, skipulagt áreiti á líkamann með það að markmiði að bæta hann 

líffræðilega, hugarfarslega og félagslega.” 

(Gjerset, Asbjörn, Kjell Haugen og Per Holmstad 1999: 12) 

Samkvæmt þessari þjálfunarskilgreiningu er ýmislegt sem þjálfarar þurfa að huga 

að við vinnu sína. Íþrótta- og Ólympíusamband Íslands hefur lengi barist fyrir því að 

félög ráði menntaða þjálfara til starfa enda geta þjálfarar haft gríðarleg áhrif á ungt fólk. 

Þess vegna skiptir miklu máli að þeir komi fram af fagmennsku og hafi kunnáttu á þeim 

hlutum sem þeir eru að gera. Ein aðalforsendan fyrir því að fjölga menntuðum og hæfum 

þjálfurum er að mikilvægi þjálfarastarfsins njóti þeirrar virðingu sem það á skilið bæði 

innan íþróttahreyfingarinnar sjálfrar og í augum almennings. Víða erlendis njóta 

íþróttaþjálfarar mikillar virðingar og nægir þar að nefna íþróttaþjálfara í háskólum í 

Bandaríkjunum. KSÍ hefur í gegnum árin verið það sérsamband innan ÍSÍ sem hefur 

staðið hvað best að málum varðandi menntun þjálfara og er með þrepaskipt 

menntunarkerfi sem er viðurkennt af evrópska knattspyrnusambandinu (UEFA). Önnur 

sérsambönd ÍSÍ hafa ekki verið jafn dugleg og sum hver bjóða hreinlega ekki upp á nein 

menntunar úrræði fyrir sína þjálfara (Íþrótta- og Ólympíusamband Íslands 2007, 20.apríl). 

 

Margir eldri leikmenn sem snúa sér að þjálfun yngri flokka notast aðallega við 

þjálfunar aðferðir sem þeir hafa sjálfir kynnst sem fullorðnir leikmenn. Þar sást 

þeim yfir þann grundvallar mun sem er á líkamlegum, andlegum og sálrænum 

þroska, annars vegar á barni og óhörðnuðum unglingi og hins vegar  fullþroska 

einstaklingi. 

(Janus Guðlaugsson 1995:11) 

 

KSÍ hefur markað sér sérstaka stefnu varðandi þjálfun barna og unglinga og þar er 

haft að leiðarljósi að knattspyrnuiðkun skuli vera þroskandi líkamlega, félagslega og 

sálrænt. Með þessu eru meiri líkur að ákveðnar aðstæður skapist sem gerir börnum og 

unglingum kleyft að njóta sín vel innan knattspyrnuhreyfingarinnar. Ef þjálfun er 

skipulögð og markviss getur það skapað aðstæður fyrir börn og unglinga að ná langt sem 

afreksmenn í knattspyrnu seinna meir hvort sem er á landsvísu eða á alþjóðlegum 

vettvangi. Einnig er gert ráð fyrir því að þeir sem ekki setja stefnuna á afreksmennsku fái 

tækifæri til þess að stunda knattspyrnu við sitt hæfi. Þegar talað er um barnaþjálfun er 

verið að fjalla um börn 12 ára og yngri en unglingaþjálfun miðast við 13 til 19 ára. KSÍ er 

eina sérsambandið sem hefur skilið sig frá þjálfaramenntunarkerfi ÍSÍ og hefur búið til 

sína eigin þjálfaramenntun frá grunni.  KSÍ er einnig eina sérsambandið sem er með 

fræðslustjóra í fullu starfi (sjá viðauka) (Knattspyrnusamband Íslands 2007k, 20.apríl). 

Landslag þjálfunar hefur breyst mikið á undanförnum áratug. Aukin sérhæfing 

hefur átt sér stað innan þjálfarageirans og ný þjálfarastörf hafa verið að ryðja sér rúms. 

Félög hafa í auknum mæli verið að búa til afreksstefnu hjá yngri flokkum og hafa þess 

vegna verið að ráða til sín yfirþjálfara sem þarf að hafa UEFA-B (KSÍ-B) gráðu til þess 

að vera viðurkenndur innan leyfiskerfi KSÍ (Knattspyrnusamband Íslands 2007m, 

23.apríl). Mörg félög hafa einnig í meiri mæli verið að ráða til sín markmannsþjálfara og 

þá ekki bara fyrir meistaraflokk heldur fyrir unglinga og barnastarfið einnig. KSÍ býður 

ekki upp á sérmenntun fyrir markmannsþjálfara en reyndar hefur sambandið þrisvar 

sinnum boðið upp á heimsklassa markmannsþjálfaranámskeið á síðastliðnum árum, Frans 

Hoek tvisvar og Simon Smith einu sinni. Þessi námskeið voru mjög vel sótt bæði af 

markmannsþjálfurum og þjálfurum. Komið er inn á markmannsþjálfun á 3.,  4. og 5.stigs 

námskeiðum KSÍ en við teljum það ekki nærri því því nóg til þess að það teljist sem alger 

sérhæfing (sjá viðauka). 

 
4.2  Stefnuyfirlýsing ÍSÍ um þjálfaramenntun 

Á fundi í ágúst 1999 samþykkti stjórn ÍSÍ að hrinda í framkvæmd nýrri stefnu í 

þjálfaramenntun en þessi nýja stefna var samþykkt á þinginu sem haldið var á Akranesi. 

Þjálfaramenntun ÍSÍ hefur verið skipt í fimm fræðsluþrep þar sem skilgreindar eru kröfur 

fyrir tiltekna markhópa. Kerfið er samræmt fyrir allar íþróttagreinar nema knattspyrnu. 

Íþrótthreyfingin sér um menntun á fyrstu þrem þrepunum en þjálfarastig 4 og 5 eru 

háskólamenntun. Hugtakið þjálfari á við um hvern þann sem kennir íþróttir og 

skipuleggur og stjórnar íþróttaæfingum (Íþrótta- og Ólympíusamband Íslands 2007, 

9.apríl). 

4.3  Menntunarþrep KSÍ 
 KSÍ hefur til margra ára haldið þjálfaranámskeið á sínum vegum. Eins og fram 

hefur komið er KSÍ það sérsamband sem hefur staðið sig best í því að koma sér upp kerfi 

til að þjálfarar á þeirra vegum geti menntað sig almennilega og verið betur í stakk búnir 

að takast á við þau verkefni sem þeir glíma við. Þjálfaramenntunarkerfið skiptist í sjö 

þrep og veita I, II ,III og IV stig leyfi til þess að taka próf. Ef prófið er staðið fær 

viðkomandi þjálfari KSÍ-B gráðu. Þjálfarar verða að ljúka við V,VI og VII.stig KSÍ til 

þess að fá að taka skriflegt próf og fá KSÍ-A réttindin. 

Tafla 1. Þrepaskipting þjálfaranámskeiða KSÍ. 

 
 
 
 
 
 
 
 
 
 
 
 

(Knattspyrnusamband Íslands 2007i, 13. apríl) 
Menntunarkerfi KSÍ hefur hlotið viðurkenningu frá UEFA og þeir þjálfarar sem lokið 

hafa tilskildum námskeiðum geta hlotið UEFA-B eða UEFA-A gráðu. Þannig eru þeir 

með alþjóðlega þjálfaramenntun sem er gjaldgeng í flest öllum löndum Evrópu. KSÍ fékk 

endanlegt leyfi fyrir UEFA-B gráðu árið 2003 og fyrir UEFA-A gráðu árið 2005 frá 

UEFA (Knattspyrnusamband Íslands 2007g, 13 apríl) (Knattspyrnusamband Íslands 

2007h, 13 apríl).  

 

4.5  Þjálfaranámskeið KSÍ 

4.5.1  Innihald UEFA námskeiða KSÍ 

UEFA-B (KSÍ-B) þjálfaragráða: UEFA-B (KSÍ-B) þjálfaragráðan byggist upp á 

fjórum helgarnámskeiðum sem kallast KSÍ I,II,III og IV. Hvert þessara námskeiða telur 

26 kennslustundir nema þá KSÍ III sem telur 46 kennslustundir. (Hluti af þessum 46 

kennslustundum er að þjálfa 20 tíma hjá íþróttafélagi og skila inn verkefni því tengdu.) 

Námskeiðin eru bæði bókleg og verkleg og innihalda neðangreinda kennsluþætti sem fara 

fram sem hér segir:

I. stig KSÍ 
II. stig KSÍ 
III. stig KSÍ 
IV. stig KSÍ 
UEFA-B gráða (Kallast einnig KSÍ-B) 
V. stig KSÍ 
VI. stig KSÍ 
VII. stig KSÍ 
UEFA-A gráða (Kallast einnig KSÍ-A) 

Bóklegir tímar 

• Leikfræði 

• Leiðtogahæfni 

• Þjálffræði 

• Kennslufræði 

• Knattspyrnulögin 

Verklegir tímar 

• Knattspyrnutækni 

• Þjálffræði 

• Æfingakennsla 

• Hagnýt þekking

Í heildina eru þetta 124 kennslustundir sem námskeiðin taka (50 bóklegir tímar og 74 

verklegir). Eftir að KSÍ IV lýkur þarf að þreyta próf til þess að fá UEFA-B (KSÍ-B) 

gráðuna viðurkennda. Þeir sem hafa hug á því að halda áfram innan menntunarþreps KSÍ 

þurfa að ná 70% af 100% til þess að geta fengið þátttökurétt á KSÍ V (sjá viðauka) 

(Knattspyrnusamband Íslands 2007g, 13.apríl).  

UEFA-A (KSÍ-A) þjálfaragráða: Eins og áður sagði fékk KSÍ leyfi fyrir að veita 

UEFA-A þjálfaragráðu seint á árinu 2005. Til þess að geta fengið UEFA-A (KSÍ-A) 

réttindi þarf að taka þátt í þremur námskeiðum sem eru KSÍ V,VI og VII, vera orðin(n) 

18 ára, hafa allavega 70/100 út úr skriflega prófinu í UEFA-B (KSÍ-B), hafa eins árs 

starfsreynslu eftir að hafa fengið UEFA-B (KSÍ-B) gráðu og hafa tekið námskeiðin í réttri 

röð. KSÍ V er með sama hætti og námskeiðin fjögur á undan en það er helgarnámskeið 

sem telur 28 kennslustundur.  

 KSÍ VI er haldið erlendis og telur 45 kennslustundir og að lokum er KSÍ VII sem 

skiptist upp í þrjá hluta sem eru undirbúningur sem telur sjö kennslustundir, 

æfingakennsla sem telur 30 kennslustundir og þjálfunardagbók sem telur 10 

kennslustundir. Líkt og í UEFA-B gráðunni eru ákveðnir þættir sem farið er í á þessum 

námskeiðum og þeir eru: 

Bóklegir tímar 

• Leikfræði 

• Leiðtogahæfni 

• Sjúkraþjálfun og næringarfræði 

• Kennslufræði 

• Hagnýt þekking 

• Knattspyrnulögin 

 

Verklegir tímar 

• Taktík 

• Líkamsástand 

• Leiðtogahæfni 

• Æfingahönnun 

• Kennslufræði 

• Æfingakennsla 

• Þjálfunardagbók 

Í heildina eru þetta 120 kennslustundir sem námskeiðin taka (48 bóklegir og 72 verklegir) 

Eftir að KSÍ VII líkur þarf að þreyta próf sem bæði er verklegt og skriflegt og verður að 

standast báða hluta til þess að fá UEFA-A (KSÍ-A) gráðu. Skriflega prófið tekur 3 tíma 

og verklega prófið 90 mínútur (sjá viðauka) (Knattspyrnusamband Íslands 2007h, 

13.apríl). 

 
4.5.2  Þátttaka á þjálfaranámskeiðum KSÍ 1992-2006 

 Þátttaka á þjálfaranámskeiðum KSÍ frá 1992-2006 hefur verið mjög breytileg. Á 

árunum 1994-1997 var allt á leið upp á við hvað þátttöku varðar og fór það stig vaxandi 

úr 67 árið 1994 í 218 árið 1997. Smá bakslag virðist koma á árunum 1998-2001 og versta 

árið var 1999 en þá voru aðeins 23 sem tóku námskeið það ár, nánar til tekið C-stigs 

námskeið. Það hafði mikil áhrif á þessar tölur að árin 1999-2001 var lítið í gangi því 

ætlunin var að ganga inn í menntunarkerfi ÍSÍ og þar með ætlaði KSÍ að hætta að hafa 

sína þjálfaramenntun aðskilda. Námskeiðahaldi var ekki mikið sinnt á þessum árum. Í 

kringum 2002 fór aðsókn á námskeiðin aftur að taka kipp upp á við og hafði þar mikil 

áhrif að árið 2002 ákvað KSÍ að ráða fræðslustjóra í fullt starf sem hafði það hlutverk að 

búa til nýja þjálfaramenntun fyrir KSÍ sem var samþykkt sem UEFA B árið 2003 og 

UEFA A 2005. Hefur aðsókn verið nokkuð stöðug síðan 2003 en 300-400 manns hafa 

sótt námskeið að jafnaði á bilinu 2003-2006 (Knattspyrnusamband Íslands 2007j, 

13.apríl)(sjá tölfu 2.).  

Tafla 2. Sýnir fjölda þeirra sem hafa tekið námskeið á vegum KSÍ frá árinu 1992-2006 

 
(Knattspyrnusamband Íslands 2007j, 13 apríl)  

 Samhliða þeim stöðugleika sem virðist vera kominn á aðsókn á 

þjálfaranámskeiðin þá hefur fjöldi námskeiða á ári einnig náð ákveðnum stöðugleika. 

Árin 2003-2006 hefur námskeiðshald verið mjög svipað eða 10-11 námskeið á ári fyrir 

utan 2004 þegar 14 námskeið voru haldin (Knattspyrnusamband Íslands 2007j, 13.apríl). 

Tafla 3. Sýnir fjölda þjálfara námskeiða á árunum 2000-2006 

 
 
 
 
 
 
 
 

 

(Knattspyrnusamband Íslands 2007j, 13.apríl). 

 

Árið 2004 var í fyrsta skipti boðið upp á þann möguleika að taka UEFA-B (KSÍ-B)  

þjálfaragráðu. 121 þjálfari fékk UEFA-B (KSÍ-B) gráðu þetta sama ár og 80 þjálfarar árið 

  2006 2005 2004 2003 2002 2001 2000 1999 1998 1997 1996 1995 1994 1993 1992 
KSÍ I (A-stig) 88 96 73 115 62 45 28   37 40 42 35 20 40 26 
KSÍ II (B-
stig) 65 77 88 61 39 29 43   29 24 34 20 26 31 21 
KSÍ III (C-
stig) 36 37 66 41 17 16   23   14 25 13 21   15 

KSÍ IV 32 39 61 28 29                     

KSÍ V 36 31 40                         

KSÍ VI 25   27                         

KSÍ VII 2 20                           

D-stig                       45     14 
Fyrri hluti D-
stigs             27     41           
Síðari hluti D-
stigs           19     39             

E-stig                 25     31     30 
Sérnámskeið 
E-stigs 33                             

Barnaþjálf.                   21   28       

Unglingaþjálf.                     18         
Andy 
Roxburgh                   78          

Per Rud         25                     

Simon Smith     56                         

Jens Bangsbo 76                             

Frans Hoek       65             56         
Ráðstefna 
KSÍ/ÍSÍ   35   58                       

Alls 393 335 411 368 172 109 98 23 130 218 175 172 67 71 106 

2000: 4 námskeið 
2001: 4 námskeið 
2002: 8 námskeið 
2003: 10 námskeið 
2004: 14 námskeið (þar af eitt erlendis) 
2005: 11 námskeið 
2006: 11 námskeið 

2005 en eingöngu 36 árið 2006. Alls eru 237 þjálfarar með UEFA-B gráðu. Þess má geta 

að 30 í viðbót stóðust UEFA-B gráðu í febrúar 2007 (Knattspyrnusamband Íslands 2007j, 

13.apríl). 

Tafla 4. Sýnir þann fjölda sem stóðst UEFA-B próf á árunum 2004-2006. 

 
 
 
 

(Knattspyrnusamband Íslands 2007j, 13.apríl). 

22 þjálfarar stóðust fyrsta UEFA-A (KSÍ-A) prófið sem haldið var á Íslandi og var haldin 

útskriftarhátíð í því tilefni í Víkinni, félagsheimili Víkings í Reykjavík, til að fagna 

þessum sögulega áfanga (Knattspyrnusamband Íslands 2007n, 13.apríl). 

 

4.6  Aldursflokkaskipting 

 Aldursflokkaskipting hjá KSÍ er sú sama fyrir bæði karla og konur samkvæmt 

grein 1.3 í reglugerð KSÍ um knattspyrnumót og er skiptingin eftirfarandi: 

Tafla 5. Aldursflokkaskipting KSÍ. 

      (Knattspyrnusamband Íslands 2007l, 21 apríl) 
Ekki er taldir fram fleiri en þessir sex flokkar í reglugerðinni. Aftur á móti eru tveir 

flokkar starfræktir hjá stórum hluta félaganna þó að þeirra sé ekki getið. Þetta eru 7. 

flokkur karla og kvenna annars vegar og 8. flokkur barna hins vegar. 

UEFA-B próf 2004: 121 stóðust prófið 
UEFA-B próf 2005: 80 stóðust prófið 
UEFA-B próf 2006: 36 stóðust prófið 

Karla 

1. aldursflokkur:                     Frá og með því almanaksári er leikmaður verður 20 ára. 

2. aldursflokkur:                     Frá og með því almanaksári er leikmaður verður 17 ára 
og fram til þess almanaksárs er hann verður 19 ára og að 
því meðtöldu. 

3. aldursflokkur:                     Frá og með því almanaksári er leikmaður verður 15 ára 
og fram til þess almanaksárs er hann verður 16 ára og að 
því meðtöldu. 

4. aldursflokkur:                     Frá og með því almanaksári er leikmaður verður 13 ára 
og fram til þess almanaksárs er hann verður 14 ára og að 
því meðtöldu. 

5. aldursflokkur:                     Frá og með því almanaksári er leikmaður verður 11 ára 
og fram til þess almanaksárs er hann verður 12 ára og að 
því meðtöldu. 

6. aldursflokkur:                     Að því almanaksári er leikmaður verður 10 ára og að 
því meðtöldu. 

4.7  Reglugerð um knattspyrnuþjálfaramenntun 

Árið 2007 var sett fram ný reglugerð um menntun þjálfara og var hún samþykkt af 

stjórn KSÍ þann 23. apríl 2007. Reglugerðin er sem hér segir: 

1.gr. 
Almenn ákvæði 

1.1. Allir þjálfarar skulu hafa fullnægjandi og viðeigandi menntun til þeirra 

þjálfarastarfa sem þeir vinna.  

1.2. Með hugtakinu þjálfari er hér átt við hvern þann sem kennir knattspyrnu og 

skipuleggur og stjórnar knattspyrnuæfingum og knattspyrnuleikjum. 

2.gr. 
Menntunarkröfur 

2.1. Félög skulu gera kröfur til þjálfara sinna um menntun samkvæmt eftirfarandi: 

3.gr. 
Mat á þjálfaragráðum 

3.1. KSÍ er aðili að þjálfarasáttmála UEFA og metur því UEFA A og UEFA B 

þjálfaragráður frá öllum löndum Evrópu til jafns við KSÍ A og KSÍ B gráðurnar. 

4.gr. 

Endurmenntun 

4.1. Þjálfarar með KSÍ A og KSÍ B þjálfaragráður þurfa að sækja sér endurmenntun, 

lágmark 15 tíma á 3 ára fresti til að viðhalda réttindunum sínum og skila inn 

staðfestingu því til sönnunar til fræðslustjóra KSÍ.  

4.2. Fræðslunefnd KSÍ ákvarðar hvað telst gild endurmenntun til endurnýjunar á 

þjálfararéttindunum.  

5.gr. 

Mat réttinda 

5.1. Fræðslunefnd KSÍ metur hvaða réttindi nám/námskeið á Íslandi og erlendis veita 

og hvaða réttindi útlendingar hafa til þjálfunar á Íslandi. 

5.2 Fræðslunefnd KSÍ getur veitt I.-II. stigs þjálfararéttindi þeim sem hafa 

knattspyrnuferil að baki. 

6.gr. 

Undanþágur 

6.1. Fræðslunefnd KSÍ er heimilt að veita undanþágu frá ákvæðum í reglugerð þessari 

ef veigamiklar og sérstakar ástæður liggja að baki. Slíkar undanþágur skal þó 

alltaf bera undir stjórn KSÍ til samþykktar. 

7.gr. 

Gildistaka 

7.1. Reglugerð þessi er sett með stoð í 18. grein laga KSÍ og öðlast þegar gildi 

samkvæmt sömu grein. Við gildistöku hennar fellur úr gildi eldri reglugerð KSÍ 

um menntun knattspyrnuþjálfara. 

(Knattspyrnusamband Íslands 2007m, 23 apríl) 
(Sjá töflu 6.) 

Tafla 6. Menntunarkröfur KSÍ 

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

* Til að geta sótt um viðurkenningu um hæfni frá fræðslunefnd KSÍ þarf þjálfarinn að hafa minnst 5 ára starfsreynslu að baki sem 
yfirþjálfari hjá félagi með samningsbundna leikmenn í efstu (tveimur) deildum og/eða landsliðs hjá knattspyrnusambandi, sem á aðild 
að FIFA.  Hann skal ráðinn af stjórn félagsins og vera skráður hjá KSÍ.  Þetta ákvæði fellur úr gildi í árslok 2008. 
 
** Til að sækja um viðurkenningu um hæfni frá fræðslunefnd KSÍ þarf þjálfarinn að hafa minnst 2 ára starfsreynslu að baki sem 
yfirmaður unglingastarfs hjá félagi í efstu deild hjá aðildarsambandi UEFA.  Hann skal ráðinn af stjórn félagsins og vera skráður hjá 
KSÍ.  Þetta ákvæði fellur úr gildi í árslok 2008.  

 

(Knattspyrnusamband Íslands 2007m, 23 apríl) 
 

 

Þjálfun Námskeið skv. kennsluskrá KSÍ 
Landsbankadeild karla, 1. deild 
karla og Landsbankadeild kvenna 

UEFA Pro gráða (fyrir keppnistímabilið 
2010) eða 
KSÍ A eða 
KSÍ B og KSÍ VI ásamt því að sækja næstu 
mögulegu námskeið til að ljúka við KSÍ A 
eða 
* viðurkenning um hæfni frá fræðslunefnd 
KSÍ 

2. deild karla, 3. deild karla, 1. 
deild kvenna og  2. flokkur  

KSÍ B 

Aðstoðarþjálfari meistaraflokks í 
Landsbankadeild karla, 1. deild 
karla og Landsbankadeild kvenna 

KSÍ B eða  
KSÍ II og ljúka við KSÍ B eins fljótt og 
unnt er miðað við framboð á KSÍ 
námskeiðum 

Yfirþjálfari unglingastarfs í 
Landsbankadeild karla og 1. deild 
karla  

KSÍ B eða 
** viðurkenning um hæfni frá fræðslunefnd 
KSÍ 

3. og 4. flokkur  KSÍ III  
Þjálfarar 3. og 4. flokks karla hjá félögum 
sem leika í Landsbankadeild karla og 1. 
deild karla þurfa þó KSÍ B skv. 
leyfiskerfinu. 

5. 6. 7. og 8. flokkur og flokkar þar 
sem eingöngu er keppni í 7 manna 
liðum 

KSÍ II 

Aðstoðarþjálfarar sem ekki eru 
taldir upp annarsstaðar 

KSÍ II 

Aðstoðarþjálfarar í flokkum þar 
sem eingöngu er keppni í 7 manna 
liðum  

KSÍ I 

4.8  Leyfiskerfi KSÍ 

Vinsældir knattspyrnunnar hafa aukist um allan heim. Knattspyrnufélögin eru í 

stöðugt meira mæli farin að starfa sem fyrirtæki og pressan er farin að vera stöðugt meiri 

frá stuðningsmönnum, styrktaraðilum, fjölmiðlum, leikmönnum og þjálfurum. 

Til þess að bregðast við þessari þróun ákvað Knattspyrnusamband Evrópu (UEFA) 

að koma á leyfiskerfi til þess að bæta íþróttina á öllum sviðum. UEFA ákvað að öll félög 

sem taka þátt í Evrópukeppni frá og með haustinu 2004 skuli hafa útgefið leyfi frá 

knattspyrnusambandi sínu. Í kerfinu verða félög að mæta lágmarkskröfum UEFA á fimm 

sviðum. Þau eru eftirfarandi:  

• Mannvirkjaforsendur  

• Knattspyrnulegar forsendur  

• Starfsfólk og stjórnun  

• Lagalegar forsendur  

• Fjárhagslegar forsendur  

                                                            (Knattspyrnusamband Íslands 2007: 10).   

 

Í kjölfarið tók KSÍ upp slíkt leyfiskerfi sem var sett upp fyrir efstu deild karla 2003 til að 

þau félög sem ynnu sér rétt til að leika í Evrópukeppninni hefðu tilskilið leyfi frá KSÍ. Í 

dag hefur þetta leyfiskerfi náð lengra og er 1.deildin í fyrsta sinn sumarið 2007 undir 

leyfiskerfinu og hefur verið rætt að markmiðið með því sé að minnka bilið á milli getu 

úrvalsdeildar og 1.deildar. 

Markmið UEFA og KSÍ með að hafa leyfiskerfi í tveimur efstu deildum 

Íslandsmóts meistaraflokks karla eru: 

Markmið UEFA 

• Frekari efling og sífellt meiri gæði á öllum sviðum knattspyrnu í Evrópu ásamt 

aukinni áherslu á uppeldi ungra leikmanna.  

• Tryggja framvindu Evrópumóta félagsliða yfir keppnistímabilið.  

• Skapa betra samræmi milli félaga um alla Evrópu hvað varðar fjárhagslega, 

knattspyrnulega, lagalega, mannvirkjalega og stjórnunarlega þætti 

knattspyrnunnar.  

• Meiri gagnkvæmur skilningur á verkefnum og vandamálum þjálfara, leikmanna 

og dómara og átak til að bæta sífellt skilning á knattspyrnulögunum og háttvísi í 

leik.  

                                                                       (Knattspyrnusamband Íslands 2007: 10). 

Markmið KSÍ 

• Þjálfun og umönnun ungra leikmanna í félögunum verði efld og sé ætíð í 

fyrirrúmi.  

• Tryggt sé að stjórnun og skipulag félags sé traust.  

• Efnahagsleg og fjárhagsleg staða félaga verði bætt, ímynd þeirra styrkt og 

trúverðugleiki aukinn, og áhersla lögð á að félögin standi skil á skuldbindingum 

sínum.  

• Áhorfendum og fjölmiðlum verði séð fyrir vel búnum, vel staðsettum og öruggum 

leikvöngum sem henta fyrir íslenskar aðstæður.  

• Minnka bilið milli efstu deildar og 1. deildar karla með því að auka gæðakröfur í 

1. deild.  

                                                                       (Knattspyrnusamband Íslands 2007: 10). 

 Með þessum forsendum er verið að tryggja að félög sjái um knattspyrnulega þjálfun 

yngri leikmanna og styðji þá til aukinnar menntunar, að yngri leikmenn njóti þeirrar 

læknisaðstoðar sem til þarf, að félögin stuðli statt og stöðugt að ,,fair play” hjá sínum 

leikmönnum. Mannvirkjaforsendurnar eru þær að félag hafi leikvang sem er löglegur ef 

félag vinnur sér sæti í Evrópukeppni og í heimaleikjum sínum í Íslandsmótinu. Aðstaða 

skal vera góð fyrir áhorfendur, fjölmiðla og blaðamenn. Æfingaaðstaða skal vera með 

sem bestu móti til að sem mestum framförum sé hægt að ná á knattspyrnusviðinu 

(Knattspyrnusamband Íslands 2007: 37).  

Starfsfólk og stjórnun er til að tryggja fagmennsku félagsins og að það sé stjórnað 

af vel menntuðum og hæfum einstaklingum. Einnig skal félag hafa fagfólk fyrir 

leikmennina eins og vel menntaða þjálfara og sjúkraþjálfara. Lagalegar forsendur eru þær 

að félögin skulu eiga aðild að KSÍ og ÍSÍ (Knattspyrnusamband Íslands 2007: 53-61). Að 

lokum eru það svo fjárhagslegu forsendurnar en þeim er aðallega ætlað að bæta fjárhag 

félaganna og trúverðuleika gagnvart til dæmis lánadrottnum og þeim aðildarsamböndum 

sem þau eru í (Knattspyrnusamband Íslands 2007: 62-63).  

 Félög skulu hafa að minnsta kosti einn þjálfara  2., 3. og 4. flokks með UEFA B 

próf hjá hverjum aldursflokki eldri en 12 ára. Þessi aðili er ábyrgur fyrir flokknum og 

knattspyrnulegu uppeldi í honum. Hann skal ráðinn hjá stjórn félagsins og skráður hjá 

KSÍ  (Knattspyrnusamband Íslands 2007: 33-34 ). Í leyfiskerfinu eru þrjár 

knattspyrnulegar forsendur, A-forsenda, B-forsenda og C-forsenda. 

A-forsendur           

 A-forsendur eru skylda. Ef félag hefur ekki uppfyllt A-forsendur fær það ekki 

leyfi til keppni í þeirri deild sem það hefði leikið í og félag í efstu deild fengi þá ekki 

leyfi til þátttöku í Evrópumóti þó það hefði unnið sér rétt til þess.  

B- og C-forsendur         

 B-forsendur eru skylda og þarf að uppfylla. Þær koma ekki í veg fyrir 

keppnisleyfi eða þáttöku í Evrópumótum en séu þær ekki ekki uppfylltar hefur KSÍ leyfi 

til að beita viðurlögum. C-forsendur er það sem mælt er með og/eða stefnt er að í 

framtíðinni. Félag þarf ekki að uppfylla C-forsendur og þær eiga misvel við á Íslandi 

(Knattspyrnusamband Íslands 2007: 11).     

 Leyfiskerfið hefur sem áður sagði verið hér við lýði frá árinu 2003 og hefur nú í 

fyrsta sinn árið 2007 verið gert að skyldu fyrir lið í 1.deild. Hér að ofan hefur verið farið í 

þær reglur og skilyrði sem félögin þurfa að uppfylla til að standast kröfur UEFA og KSÍ. 

KSÍ hefur leyfi til að beita sektum ef félögin uppfylla ekki þær kröfur sem settar eru og 

fengu til að mynda úrvalsdeildarliðin tvö tímabil 2003 og 2004 sem aðlögunartímabil en 

eftir 2005 var því lokið og félögin áttu þá að vera í stakk búin að uppfylla þær kröfur sem 

settar höfðu verið. 

5  Rannsókn 

 

Árið 2005 var, sem áður sagði, gerð rannsókn á menntun aðalþjálfara sumarið 

2004. Fræðslunefnd KSÍ vildi gera samskonar rannsókn fyrir sumarið 2006 til að sjá þær 

breytingar sem hafa orðið og verður hægt að nota þær niðurstöður þegar settar verða 

nýjar reglugerðir um menntunarkröfur þjálfara. 

 

5.1  Rannsóknarspurning 

Rannsóknarspurning okkar er: ,,Hver er menntun þjálfara á Íslandi sumarið 

2006?”. Við rannsökuðum alla flokka á Íslandi í karla- og kvennaflokki. Yfirþjálfarar, 

aðstoðarþjálfarar og markmannsþjálfarar voru einnig rannsakaðir og er það helsta 

viðbótin við fyrri rannsóknina. Alls voru 382 þjálfarar starfandi á Íslandi sumarið 2006.  

 

5.2  Gagnaöflun og úrvinnsla 

Í rannsókninni var notast við megindlega aðferðafræði. Þann 17. janúar var bréf 

sent í tölvupósti á fulltrúa knattspyrnudeilda félagana þar sem rannsóknin var kynnt (sjá 

viðauka 1). Bréfið var unnið í samvinnu við Sigurð Ragnar Eyjólfsson, fræðslustjóra KSÍ, 

og sent út í nafni KSÍ með von um betri og hraðari svörun. Það sem koma þurfti fram var 

nafn þjálfara, kennitala, heima- og gsm símanúmer, netfang og sá flokkur sem hann var 

að þjálfa og kyn flokksins. Send var út ítrekun þann 20. febrúar (sjá viðauka 2) og höfðu 

fyrir þann tíma 14 félög svarað. Önnur ítrekun var send út þann 21. mars (sjá viðauka 3) 

og höfðu þá 24 félög svarað. Eftir þann tíma kom svörunin inn jafnt og þétt ásamt því að 

hringt var í flest þau félög sem eftir voru og gekk svörunin hraðar eftir það. Síðasta 

svörun barst 16. apríl eða þrem og hálfum mánuði eftir að fyrsta bréf var sent. 

Upplýsingarnar voru jafnóðum settar inn í mótakerfi KSÍ á þessum tíma og þegar allar 

upplýsingar voru komnar var bréf sent til Skýrr hf. sem hefur umsjón með tölvukerfi KSÍ. 

Þeir settu saman upplýsingarnar úr mótakerfinu og sendu til baka í Excel-skjali. 

Niðurstöður rannsóknarinnar voru unnar í SPSS en gröf og samanburðargröf voru unnin í 

Excel. Ritgerðin sjálf var unnin í Word.  

5.3  Áreiðanleiki og réttmæti 

Svörunin í rannsókninni var 100% og komu því upplýsingar um alla aðalþjálfara, 

yfirþjálfara, aðstoðarþjálfara og markmannsþjálfara á Íslandi sumarið 2006. Áreiðanleiki 

og réttmæti rannsóknarinnar er því mjög mikil og lagði KSÍ mikla áherslu á 100% svörun. 

Í rannsókninni frá árinu 2005 var svörunin einnig 100% þannig að  samanburðurinn á 

þjálfaramenntun sumarið 2004 annars vegar og sumarsins 2006 hins vegar er marktækur. 

 

5.4  Vandamál 

Nokkur vandamál komu upp í rannsókninni. Mörg félögin voru mun lengur að 

svara bréfinu en vonast hafði verið til. Þurfti að hringa í nokkur félög og fá 

upplýsingarnar símleiðis. Upplýsingar símleiðis voru mest frá smærri félögum landsins. 

Algengustu vandamálin voru að skipt hafði verið um stjórnarmenn í félögunum, frí 

starfsmanna og almennt framtaksleysi í starfsfólki félaganna. Til þess að trúverðugleiki 

þjálfaramenntunarinnar yrði sem mestur þurfti staðfesta öll próf hjá þjálfurum sem höfðu 

E-sérstigsnámskeið KSÍ og þeirra sem höfðu þreytt 6. og 7. stigs námskeið KSÍ. Margir 

af þessum aðilum fengu KSÍ-A stig á þessum tíma og fengum við ekki síðustu tölur fyrr 

en 25. apríl. 

6  Niðurstöður 
 

Hér á eftir fara helstu niðurstöður rannsóknarinnar. Í heildina voru 382 þjálfarar 

að þjálfa lið á Íslandsmóti og bikarkeppnum KSÍ sumarið 2006. Fjöldi karlkyns þjálfara 

var 314 en fjöldi kvenkyns þjálfara 68.  

 
6.1  Samtals réttindi þjálfara sumarið 2006 

Mynd 1.  Samtals réttindi þjálfara. 

Myndin sýnir hlutfallslega skiptingu réttinda allra þjálfara sumarið 2006. Flestir 

höfðu 2.stig KSÍ eða 21,47% en fæstir UEFA Pro eða 0,26% en aðeins einn einstaklingur 

hafði þá menntun. Þeir sem höfðu KSÍ-B gráðu eða meira voru 41,37%. Fjöldi 

réttindalausra þjálfara var 20,16%. 

6.2  Karlkyns og kvenkyns þjálfarar 

Réttindi karlkyns þjálfara

19,11% 19,43%

0,64% 0,64%

20,06%

8,28%

5,73%

13,38%

9,87%

0,96%

0,96%

0,64%

0,32%

0%

5%

10%

15%

20%

25%

Fjöldi

P
ró
s
e
n
tu
r

Án réttinda

1.stig KSÍ

2.stig KSÍ

3.stig KSÍ

4.stig KSÍ

KSÍ-B

5.stig KSÍ

6.stig KSÍ

E-stig

E-stig
sérnámskeið KSÍ
KSÍ-A

UEFA-A

UEFA-PRO

 
Mynd 2.  Menntun karlkyns þjálfara. 

Myndin sýnir hlutfallslega skiptingu réttinda allra karlkyns þjálfara sumarið 2006. 

Í heildina voru 314 karlar að þjálfa og höfðu flestir þeirra KSI-A (UEFA-A) eða 20,70% 

en fæstir voru með UEFA-PRO eða 0,32%. 46,83% karkyns þjálfara voru með KSÍ-B eða 

hærra en 19,11% voru réttindalausir. 

Mynd 3.  Menntun kvenkyns þjálfara. 

Myndin sýnir hlutfallslega skiptingu réttinda allra kvenkyns þjálfara sumarið 

2006. Í heildina voru 68 konur að þjálfa og höfðu flestar þeirra 2.stig KSÍ eða 30,88% en 

fæstar voru með 6.stig KSÍ eða 1,47%. 16,17% kvenkyns þjálfara höfðu lokið KSÍ-B eða 

meira en 25% voru réttindalausar. 

6.3  Menntun þjálfara í karla og kvennaflokkum 

Menntun þjálfara í karlaflokkum

Mynd 4.  Menntun þjálfara í karlaflokkum. 

Myndin hér að ofan sýnir hlutfallslega skiptingu þjálfaramenntunar í 

karlaflokkum sumarið 2006, óháð kyni þjálfara. Fjöldi þjálfara í karlaflokkum var 258. 

Flestir voru með KSÍ-A (UEFA-A) menntun eða 23,26% og fæstir með UEFA-PRO eða 

0,39%. Fjöldi þjálfara með KSÍ-B menntun eða meiri var 49,23%. Fjöldi réttindalausra 

þjálfara var 18,60%. 

Mynd 5.  Menntun þjálfara í kvennaflokkum. 

Myndin hér að ofan sýnir hlutfallslega skiptingu þjálfaramenntunar í 

kvennaflokkum sumarið 2006, óháð kyni þjálfara. Fjöldi þjálfara í kvennaflokkum var 

156. Flestir voru með 2.stig KSÍ eða 29,49% og fæstir með E-stig sérnámskeið KSÍ eða 

0,64%. Fjöldi þjálfara með KSÍ-B menntun eða meiri var 29,48%. Fjöldi réttindalausra 

þjálfara var 22,44%. 

6.4  Meistaraflokkur 

Meistaraflokkur karla

Mynd 6.  Meistaraflokkur karla. 

Myndin sýnir hlutfallslega skiptingu réttinda þjálfara í meistaraflokki karla 

sumarið 2006. Fjöldi þjálfara í meistaraflokki karla var 70. Flestir þjálfarar voru með 

KSÍ-A eða 41,43% og fæstir með 3. stig KSÍ, 5. stig KSÍ, 6. stig KSÍ, E-stig KSÍ eða 

UEFA-PRO eða 1,43% hver. Þeir sem höfðu KSÍ-B menntun eða meiri menntun voru 

52,68%. Fjöldi réttindalausra var 25, 71%. 

Mynd 7.  Meistaraflokkur kvenna. 

Myndin sýnir hlutfallslega skiptingu réttinda þjálfara í meistaraflokki kvenna 

sumarið 2006. Fjöldi þjálfara í meistaraflokki kvenna var 24. Flestir þjálfarar voru með 

KSÍ-A eða 29,17% og fæstir með 1. stig KSÍ eða 6. stig KSÍ eða 1,43% hvor. Þeir sem 

höfðu KSÍ-B menntun eða meiri menntun voru 62,5 %. Fjöldi réttindalausra var 16,67%. 

6.5  2. flokkur 

2.flokkur karla

Mynd 8.  2.flokkur karla. 

Myndin sýnir hlutfallslega skiptingu réttinda þjálfara í 2. flokki karla sumarið 

2006. Fjöldi þjálfara í 2. flokki karla var 26. Flestir þjálfarar voru með KSÍ-A eða 

34,62% og fæstir með 1. stig KSÍ, 2. stig KSÍ, 3.stig KSÍ, E-stig KSÍ eða E-stig 

sérnámskeið KSÍ eða 3,85% hver. Þeir sem höfðu KSÍ-B menntun eða meiri menntun 

voru 73,09%. Fjöldi réttindalausra var 15,83%. 

Mynd 9.  2.flokkur kvenna. 

Myndin sýnir hlutfallslega skiptingu réttinda þjálfara í 2. flokki kvenna sumarið 

2006. Fjöldi þjálfara í 2. flokki kvenna var 16. Flestir þjálfarar voru með KSÍ-A eða 

31,25% og fæstir voru án réttinda eða með 3. stig KSÍ eða 6,25% hvor. Þeir sem höfðu 

KSÍ-B menntun eða meiri menntun voru 75%. 

6.6  3. flokkur 

Mynd 10.  3.flokkur karla. 

Myndin sýnir hlutfallslega skiptingu réttinda þjálfara í 3. flokki karla sumarið 

2006. Fjöldi þjálfara í 3. flokki karla var 46. Flestir þjálfarar voru með KSÍ-A eða UEFA-

A eða 36,95%. Fæstir voru með 3. stig KSÍ, 6. stig KSÍ eða E-stig sérnámskeið KSÍ eða 

2,17% hver. Þeir sem höfðu KSÍ-B menntun eða meiri menntun voru 67,38%. Fjöldi 

réttindalausra þjálfara var 19,57%. 

Mynd 11.  3.flokkur kvenna 

Myndin sýnir hlutfallslega skiptingu réttinda þjálfara í 3. flokki kvenna sumarið 

2006. Fjöldi þjálfara í 3. flokki kvenna var 35. Flestir þjálfarar voru með 2. stig KSÍ eða 

25,71% og fæstir með E-stig sérnámskeið KSÍ eða 2,86%. Þeir sem höfðu KSÍ-B 

menntun eða meiri menntun voru 37,15%.  Fjöldi réttindalausra þjálfara var 17,14%. 

6.7  4. flokkur 

Mynd 12.  4.flokkur karla 

Myndin sýnir hlutfallslega skiptingu réttinda þjálfara í 4. flokki karla sumarið 

2006. Fjöldi þjálfara í 4. flokki karla var 51. Flestir þjálfarar voru með 4. stig KSÍ eða 

21,57% og fæstir með 5. stig KSÍ eða E-stig sérnámskeiðs KSÍ sem gerir 1,96% fyrir 

hvorn flokk. Þeir sem höfðu KSÍ-B menntun eða meiri menntun voru 33,34%. Fjöldi 

réttindalausra þjálfara var 19,61%. 

Mynd 13.  4.flokkur kvenna. 

Myndin sýnir hlutfallslega skiptingu réttinda þjálfara í 4. flokki kvenna sumarið 

2006. Fjöldi þjálfara í 4. flokki kvenna var 43. Flestir þjálfarar voru með 2. stig KSÍ eða 

30,23% og fæstir með 1. stig KSÍ, 4. stig KSÍ eða E-stig sérnámskeiðs KSÍ eða 2,33% 

hver. Þeir sem höfðu KSÍ-B menntun eða meiri menntun voru 30,23%. Fjöldi 

réttindalausra þjálfara var 20,93%. 

6.8  5. flokkur 

Mynd 14.  5.flokkur karla. 

Myndin sýnir hlutfallslega skiptingu réttinda þjálfara í 5. flokki karla sumarið 

2006. Fjöldi þjálfara í 6. flokki karla var 54. Flestir þjálfarar voru réttindalausir eða með 

KSÍ-A stig eða 18,52% og fæstir voru með 4. stig KSÍ, 6. stig KSÍ, E-stig KSÍ eða E-stigs 

sérnámskeið KSÍ eða 1,85% hver. Þeir sem höfðu KSÍ-B menntun eða meiri menntun 

voru 44,44%. 

5.flokkur kvenna

Mynd 15.  5.flokkur kvenna. 

Myndin sýnir hlutfallslega skiptingu réttinda þjálfara í 5. flokki kvenna sumarið 

2006. Fjöldi þjálfara í 6. flokki kvenna var 42. Flestir þjálfarar voru með 2. stig KSÍ eða 

28,57% og fæstir voru með 3. stig KSÍ eða E-stigs sérnámskeið KSÍ eða 2,38% hvor. Þeir 

sem höfðu KSÍ-B menntun eða meiri menntun voru  35,71%. Fjöldi réttindalausra 

þjálfara var 23,81%. 

6.9  6. flokkur 

Mynd 16.  6.flokkur karla. 

Myndin sýnir hlutfallslega skiptingu réttinda þjálfara í 6. flokki karla sumarið 

2006. Fjöldi þjálfara í 6. flokki karla var 49. Flestir þjálfarar voru réttindalausir eða 

20,41% og fæstir voru með E-stig sérnámskeiðs KSÍ eða 2,04%. Þeir sem höfðu KSÍ-B 

menntun eða meiri menntun voru 36,73%. 

Mynd 17.  6.flokkur kvenna. 

Myndin sýnir hlutfallslega skiptingu réttinda þjálfara í 6. flokki kvenna sumarið 

2006. Fjöldi þjálfara í 6. flokki kvenna var 41. Flestir þjálfarar voru með 2. stig KSÍ eða 

31,71% og fæstir voru með 4. stig KSÍ eða  E-stig sérnámskeiðs KSÍ eða 2,04% hvor. 

Þeir sem höfðu KSÍ-B menntun eða meiri menntun voru 24,4%. Fjöldi réttindalausra 

þjálfara var 29,27%. 

6.10  7. flokkur 

Mynd 18.  7.flokkur karla 

Myndin sýnir hlutfallslega skiptingu réttinda þjálfara í 7. flokki karla sumarið 

2006. Fjöldi þjálfara í 7. flokki karla var 51. Flestir þjálfarar voru með 2. stig KSÍ eða 

19,61% og fæstir voru með 4. stig KSÍ eða E-stig sérnámskeiðs KSÍ eða 1,96% hvor. Þeir 

sem höfðu KSÍ-B menntun eða meiri menntun voru 43,14%. Réttindalausir þjálfarar voru 

15, 69%. 

Mynd 19.  7.flokkur kvenna. 

Myndin sýnir hlutfallslega skiptingu réttinda þjálfara í 7. flokki kvenna sumarið 

2006. Fjöldi þjálfara í 7. flokki kvenna var 35. Flestir þjálfarar voru með 2. stig KSÍ eða 

34,29% og fæstir með 3. stig KSÍ, 5. stig KSÍ eða E-stig sérnámskeiðs KSÍ eða 2,86% 

hver. Fjöldi þeirra sem höfðu KSÍ-B menntun eða meiri menntun var 17,14%. 

Réttindalausir þjálfarar voru 25,71%. 

6.11  8.flokkur barna 

Mynd 20.  8.flokkur barna. 

Við nefnum þennan flokk 8. flokk barna í stað þess að skipta honum í 8.flokk 

karla- og kvenna. Ástæða þess er að flest félög hafa þennan flokk blandaðan. Myndin hér 

að ofan sýnir hlutfallslega skiptingu réttinda þjálfara í 8. flokki barna sumarið 2006. Alls 

voru 21 aðalþjálfari starfandi í 8. flokki barna. Flestir þeirra voru réttindalausir eða 

28,57% en fæstir með KSÍ-A eða 4,76%. Fjöldi þeirra sem lokið höfðu KSÍ-B eða meiri 

menntun var 23,80%. 

6.12  Aðstoðarþjálfarar 

Réttindi aðstoðarþjálfara sumarið 2006 

Mynd 21.  Réttindi aðstoðarþjálfara. 

Myndin sýnir hlutfallslega skiptingu réttinda aðstoðarþjálfara í öllum flokkum 

sumarið 2006. Fjöldi aðstoðarþjálfara var 154 með 223 flokka. Flestir aðstoðarþjálfarar 

voru réttindalausir eða 31,32% og fæstir voru með 4. stig KSÍ, E-stig KSÍ eða UEFA-A 

eða 0,65% hver. Þeir sem höfðu KSÍ-B menntun eða meira voru 20,77% 

. 

Mynd 22.  Hlutfall karla og kvenna við aðstoðarþjálfun. 

Af þeim 154 aðstoðarþjálfurum sem störfuðu sumarið 2006 voru 84,42% karlar 

og 15,58% konur. Væri gaman að sjá fjölgun á kvenkyns aðstoðarþjálfurum á næstu árum. 

6.13  Aldursdreifing aðstoðarþjálfara 

Mynd 23.  Aldursdreifing aðstoðarþjálfara. 

Myndin sýnir aldursdreifingu aðstoðarþjálfara í öllum flokkum sumarið 2006. 

Flestir voru á aldrinum 18-29 ára eða 63 og fæstir á aldrinum 40-52 ára eða 14. Yngsti 

aðstoðarþjálfarinn var 13 ára og sá elsti 52 ára. 

6.14  Yfirþjálfarar 

Réttindi yfirþjálfara sumarið 2006

Mynd 24.  Réttindi yfirþjálfara.  

Myndin sýnir hlutfallslega skiptingu réttinda yfirþjálfara sumarið 2006. Fjöldi 

yfirþjálfara var 24. Af þessum 24 þjálfurum voru tvær konur. Flestir þjálfarar voru með 

KSÍ-A eða 54,17% en fæstir með 2. stig KSÍ eða réttindalausir eða 4,17% hvor. Þeir sem 

höfðu KSÍ-B menntun eða meiri menntun voru 91,67%.  

6.15  Markmannsþjálfarar 

Mynd 25.  Réttindi markmannsþjálfara. 

Myndin sýnir hlutfallslega skiptingu réttinda markmannsþjálfara sumarið 2006. 

Fjöldi markmannsþjálfara var 15 og af þeim var ein kona. Flestir þjálfarar voru 

réttindalausir eða 53,33% en fæstir með KSÍ-B eða E-stig KSÍ sem gerir 6,67% fyrir 

hvorn hóp. Þeir sem höfðu KSÍ-B menntun eða meiri menntun voru 33,34%.  

7  Umræður 
 
7.1  Hvernig er staðan á þjálfaramenntun á Íslandi ? 

Þegar skoðuð er þjálfaramenntun aðalþjálfara á öllu landinu kemur í ljós að 

79,84% hafa menntun annað hvort frá KSÍ eða erlendis. Flestir þjálfara hafa 2.stig KSÍ 

eða 21,47% og þar á eftir kemur KSÍ-A eða 17,02%. Eins og fram hefur komið hefur 

leyfiskerfi KSÍ verið við lýði frá árinu 2004 en það hefur aukið hlutfall þjálfara með KSÍ-

B gráðu um meira um 21% frá sumrinu 2004. Þrátt fyrir fjölgun þáttttakenda á 

þjálfaranámskeiðum á vegum KSÍ síðustu ár hefur réttindalausum þjálfurum einungis 

fækkað um tvö prósentustig á milli áranna eða úr 22% niður í 20%. 

 Í heildina voru 382 aðalþjálfara sem störfuðu við þjálfun sumarið 2006 og voru 

314 karlar á móti aðeins 68 konum. Þetta hlutfall var mjög svipað og sumarið 2004 en þó 

hefur konum fjölgað um 13 og körlum um 41. Það sem hefur áhrif á þessar tölur er að í 

þessari rannsókn eru upplýsingar um þjálfara í 7.flokki karla og kvenna og 8.flokki barna 

en þessir flokkar voru ekki teknir fyrir í rannsókninni hjá Eyþóri, Kristni og Óskari.  

 Það sem koma mest á óvart var hlutfallið hjá karlkyns þjálfurum en flestir þeirra 

voru með KSÍ-A gráðu eða 20,06% sem er æðsta menntun sem hægt er að fá innan KSÍ 

eins og stendur. Konurnar voru aftur á móti flestar með 2.stig KSÍ eða 30,88% þeirra en 

flestar eru að þjálfa sjö manna bolta.  

 Réttindalausum þjálfurum hefur fækkað hjá báðum kynjum en meiri fækkun varð 

hjá konum.. Sumarið 2004 voru 32% þeirra án réttinda en hafði lækkað niður um 7 

prósentustig eða í 25% sumarið 2006. Réttindalausum karlkyns þjálfurum hefur fækkað 

um 1 prósentustig á milli áranna eða úr 20% niður í 19%.  

 Við skoðuðum einnig muninn á menntun í karla- og kvennaflokkum og kom þá í 

ljós að nokkuð mikill munur var á menntunarstigum þjálfara. Í karlaflokkum voru 

þjálfarar með KSÍ-B eða meiri menntun 49,23% en í kvennaflokkum var hlutfallið heldur 

minna eða 29,49%. Hægt er að sjá samanburð athyglisverðra breytinga á milli áranna 

2004 og 2006 í samanburðarkaflanum hér á eftir. 

 Eins og áður sagði voru 7. og 8. flokkur ekki rannsakaðir í rannsókninni 2005 og 

því fjöllum við lítillega um þessa flokka hér í umræðunum. 7. flokkur karla virðist vera í 

góðum málum hvað menntaða þjálfara varðar þar sem 43,14% þjálfaranna eru með KSÍ-

B menntun eða meiri. Samkvæmt reglugerð KSÍ um menntun þjálfara, sem samþykkt var 

í apríl 2007, þurfa þjálfarar 5., 6., 7. og 8. flokks að vera með 2. stig KSÍ eða meira. 2.stig 

KSÍ er algengasta menntunin hjá 7.flokk kvenna en 34,29% þjálfara höfðu þá menntun. 

Samt sem áður eru 45% án réttinda eða með 1.stig KSÍ og eru þar með ólöglegir 

samkvæmt nýju reglugerðinni. Hægt er að bæta aðstæður hjá 8. flokki barna. Þar eru 

réttindalausir þjálfarar 28,57% og 1. stigs þjálfarar 19,05% þannig að 47,62% þjálfara eru 

ólöglegir samkvæmt nýju reglugerðinni.  

 Þegar skoðuð er menntun, aldur og hlutfall karl- og kvenkyns aðstoðarþjálfara er 

af mörgu að taka. Í heildina störfuðu 154 aðstoðarþjálfarar í 223 flokkum sumarið 2006. 

Stærsta hlutfall þjálfarana voru án réttinda eða 31,32% og má að mörgu leyti rekja það til 

þess að mikið af aðstoðarþjálfurum eru leikmenn félaganna sem jafnvel starfa aðeins á 

sumrin. 20,77% voru með KSÍ-B menntun eða meiri menntun en flestir þeirra störfuðu í 

meistaraflokki.  

 Líkt og með aðalþjálfara voru mun fleiri karlar en konur sem störfuðu sem 

aðstoðarþjálfarar sumarið 2006. Af þessum 154 þjálfurum voru aðeins 24 konur eða 

15,58% á móti 84,42% karla.  

 Aldursdreifingin verður að teljast mjög athyglisverð. Af þessum 154 

aðstoðarþjálfurum voru 52 þeirra á aldursbilinu 13-17 ára sem samkvæmt íslenskum 

lögum teljast börn. Það er algjörlega óviðeigandi að unglingar allt niður í 13 ára séu að 

þjálfa þó um aðstoðarþjálfara sé að ræða. Eins og fram hefur komið var sá yngsti 13 ára 

gamall og var hann aðstoðarþjálfari í 6. flokki karla. Drengirnir á eldra ári í þeim flokki 

eru 10 ára gamlir og því aðeins þremur árum yngri en hann sjálfur. Börn eiga ekki að 

þjálfa börn en auðvitað getur verið erfitt að manna þessar stöður með einstaklingum sem 

komnir eru yfir 18 ára aldurinn og hafa menntað sig. Mörg félög hafa farið þá leið að 

senda þá unglinga sem eru aðstoðarþjálfarar á þjálfaranámskeið hjá KSÍ sem er jákvæð 

þróun. Mikilvægt er að þeir unglingar sem starfa sem aðstoðarþjálfarar fái einhvern grunn 

og geti miðlað honum til yngri iðkenda á fagmannlegan hátt. 

 Staða yfirþjálfara hefur farið vaxandi innan þjálfarahreyfingarinnar síðustu ár og 

sumarið 2006 störfuðu 24 yfirþjálfarar og af þeim voru tvær konur. Samkvæmt reglugerð 

KSÍ skal yfirþjálfari félaga í úrvalsdeild karla og 1. deild karla hafa eigi minna en KSÍ-B 

menntun og höfðu flestir þeirra KSÍ-A menntun eða 54,17% og 91,67% með KSÍ-B 

menntun eða meiri menntun. Aðeins 4,17% þeirra voru réttindalausir sem er aðeins einn 

aðili. Samkvæmt okkar upplýsingum hefur einstaklingurinn háskólamenntun í 

knattspyrnuþjálfun en þar sem hann hefur ekki skilað gögnum til KSÍ telst hann 

réttindalaus. 

Félög á Íslandi eru sífellt að átta sig betur á því hve mikilvægt er að hafa 

markmannsþjálfara starfandi hjá félaginu. Sumarið 2006 störfuðu 15 markmannsþjálfarar 

á Íslandi og var aðeins einn þeirra kona. Í aukinni sérhæfingu knattspyrnunnar hafa félög 

áttað sig á því að markmannsstaðan er gerólík útileikmannsstöðunni og að markmenn 

þurfi öðruvísi þjálfun. Flestir markmannsþjálfarar voru réttindalausir eða 53,33% og má 

ástæðu þess rekja til að flestir eru þeir gamlir markmenn eða markmenn meistaraflokka 

félaganna. Þeir hafa ekki hafa sótt námskeið KSÍ því ekki er boðið upp á sérnámskeið 

fyrir markmannsþjálfara. Þó má geta að KSÍ hefur staðið fyrir þremur helgarnámskeiðum 

með heimsþekktum markmannsþjálfurum en engin sérstök markmannsgráða fékkst fyrir 

námskeiðin. Þeir sem höfðu KSÍ-B menntun eða meiri menntun voru 33,34% sem er 

nokkuð gott hlutfall þessarar nýlegu þjálfarastéttar. 

 
7.2  Samanburður á rannsóknum 

Samanburður var gerður á rannsókn okkar og rannsóknar Eyþórs Guðnasonar, 

Kristins V. Jóhannssonar og Óskars Atla Rúnarssonar. Við gerðum samanburð á þeim 

þáttum sem athyglisverðar breytingar höfðu átt sér stað á milli áranna. 

Mynd 26.  Samanburður á menntun þjálfara 2004 og 2006. 



Kennaraháskóli Íslands – Íþróttabraut                                                                      B.S. Lokaritgerð 
Menntun Knattspyrnuþjálfara á Íslandi 2006                                                                      Maí 2007 

Jón Steindór Þorsteinsson                                                                          Rikharð Bjarni Snorrason 45 

Myndin á síðunni hér á undan sýnir hlutfallslega skiptingu þjálfaramenntunar 

sumrin 2004 og 2006. Á menntunarstigum neðan KSÍ-B urðu litlar breytingar en jákvæð 

þróun hefur orðið á fjölda þjálfara með KSÍ-B menntun eða meiri menntun sem fór úr 

27% sumarið 2004 í 48% sumarið 2006. Mun fleiri karlkyns þjálfarar hafa bætt við sig 

KSÍ-B menntun eða meiri menntun og hefur sú tala farið úr 29% sumarið 2004 í 47% 

sumarið 2006 ( sjá mynd 2) en hjá konum hefur þetta aukist minna eða úr 12% sumarið 

2004 í 16% sumarið 2006. 

5.flokkur karla samanburður 2004 og 2006

Mynd 27.   5.flokkur karla samanburður 2004 og 2006. 

Myndin hér að ofan sýnir hlutfallslega skiptingu þjálfaramenntunar í 5. flokki 

karla sumrin 2004 og 2006. Helstu breytingar voru að réttindalausum þjálfurum hefur 

fækkað um 5 prósentustig. E-stig KSÍ var hæsta menntun sem í boði var sumarið 2004 og 

voru 6% þjálfara í 5. flokki sumarið 2004 með þá menntun. KSÍ-A var aftur á móti hæsta 

menntun KSÍ 2006 og höfðu 19% þjálfara í 5. flokki þá menntun. Hlutfall þjálfara með 

KSÍ-B eða meiri menntun var 18% sumarið 2004 en 45% sumarið 2006 sem er mjög góð 

og jákvæð þróun. 

4.flokkur karla samanburður 2004 og 2006

Mynd 28.  4.flokkur karla samanburður 2004 og 2006. 

Myndin hér að ofan sýnir hlutfallslega skiptingu þjálfaramenntunar í 4. flokki 

karla sumrin 2004 og 2006. Helstu breytingar eru að réttindalausum þjálfurum hefur 

fjölgað um 10 prósentustig á þessum tíma sem er mjög slæm þróun. Þjálfurum með KSÍ-

B eða meiri menntun fjölgaði um 6 prósentustig eða úr 28% sumarið 2004 í 36% sumarið 

2006.   

Mynd 29.  4.flokkur kvenna samanburður 2004 og 2006. 

Myndin hér að ofan sýnir hlutfallslega skiptingu þjálfaramenntunar í 4. flokki 

kvenna sumrin 2004 og 2006. Helstu breytingar eru að réttindalausum þjálfurum hefur 

fækkað um 7 prósentustig. Þjálfurum með KSÍ-B menntun eða meira hefur fjölgað úr 

16% sumarið 2004 í 29% sumarið 2006. Þessar breytingar eru báðar mjög jákvæðar. 

3.flokkur karla samanburður 2004 og 2006

Mynd 30.  3.flokkur karla samanburður 2004 og 2006. 

Myndin hér að ofan sýnir hlutfallslega skiptingu þjálfaramenntunar í 3. flokki 

karla sumrin 2004 og 2006. Helstu breytingarnar eru að réttindalausum þjálfurum hefur 

fækkað um 10 prósentustig á milli áranna. Stærsta breytingin eru þjálfurar með menntun 

KSÍ-B eða meiri sem hefur fjölgað úr 24% sumarið 2004 í 67% sumarið 2006. Þetta er 43 

prósentustiga hækkun á milli áranna og er mjög jákvæð þróun. 

Mynd 31.  3.flokkur kvenna samanburður 2004 og 2006. 

Myndin hér að ofan sýnir hlutfallslega skiptingu þjálfaramenntunar í 3. flokki 

karla sumrin 2004 og 2006. Helsta breytingin er að þjálfurum með KSÍ-B menntun eða 

meiri hefur fjölgað úr 18% sumarið 2004 í 36% sumarið 2006 sem er hækkun upp á 18 

prósentustig. 

2.flokkur karla samanburður 2004 og 2006

Mynd 32.  2.flokkur karla samanburður 2004 og 2006. 

Myndin hér að ofan sýnir hlutfallslega skiptingu þjálfaramenntunar í 2. flokki 

karla sumrin 2004 og 2006. Helsta breytingin er að þjálfurum með KSÍ-B menntun eða 

meiri menntun hefur fjölgað úr 49% sumarið 2004 í 74% sumarið 2006 sem er hækkun 

upp á 25 prósentustig og er mjög góð þróun. 

Fjöldi þjálfara í 2.flokki kvenna 2004 og 2006

Mynd 33.  Fjöldi þjálfara í 2.flokki kvenna 2004 og 2006. 

Myndin hér að ofan sýnir fjölda þjálfara 2. flokks kvenna sumrin 2004 og 2006. 

Þeim hefur fækkað úr 31 í 16 á þessum tíma og því ekki marktækt að bera saman 

breytingar á þessum flokk. 

 Ofantaldir flokkar eru þeir sem mestar breytingar hafa orðið á. Breytingar á 

meistaraflokk karla og kvenna eru litlar en þær helstu voru að þjálfarar sem voru með 6. 

stig KSÍ og E-stig KSÍ höfðu uppfært sína menntun upp í KSÍ-A en annars voru hlutföllin 

nánast þau sömu. Meistaraflokkarnir voru því útilokaðir frá þessari rannsókn. 

8  Lokaorð 
 

Eins og áður kom fram er þetta stærsta rannsóknin sem gerð hefur verið á 

menntun knattspyrnuþjálfara á Íslandi. Það var skemmtileg en strembin vinna sem sóttist 

heldur hægt til að byrja með. Félögin voru heldur sein að bregðast við og sum hver 

svöruðu ekki fyrr en eftir eina til tvær símhringingar eftir að bréf hafði verið sent út.  

Einnig varð breyting á reglugerð um knattspyrnuþjálfara sem var samþykkt af stjórn KSÍ 

þann 23.apríl og átti eftir að uppfæra þá þjálfara sem tekið höfðu KSÍ-A próf fyrr um 

veturinn. Við ákváðum að bíða uppfærslunnar til að rannsóknin yrði ekki úrelt fljótlega 

eftir birtingu hennar. Allt tókst þetta á endanum og erum við mjög ánægðir með afrakstur 

rannsóknarinnar og teljum hana gefa góða mynd af stöðu þjálfaramála á Íslandi.  

Í rannsókninni má sjá að menntun þjálfara hefur aukist mjög mikið og þá helst hjá 

þjálfurum sem starfa í félögum sem eru innan leyfiskerfis KSÍ. Það er áhyggjuefni hversu 

mikið bilið hefur breikkað á milli þeirra sem hafa KSÍ-B menntun (eða meiri) annars 

vegar og hins vegar þeirra sem eingöngu hafa 1. og 2. stigs menntun. Þó hefur 1. og 

2.stigs þjálfurum ekki fækkað heldur hefur fjöldi þeirra nánast staðið í stað frá sumrinu 

2004. Það virðist vera að þeir þjálfara sem starfa hjá félögum utan leyfiskerfisins séu ekki 

að sækja sér meiri menntun en fyrstu 2 stigin og er það eitthvað sem KSÍ ætti að skoða 

nánar. 

Gaman var að sjá hvernig staðan er hjá aðstoðar-, markmanns- og yfirþjálfurum 

hjá félögum landsins. Með því að hafa skoðað þessa þætti hefur KSÍ nú möguleika á því 

að skoða hvort þörf sé á að taka eitthvað á málum þessara stétta þjálfarageirans. 

Hugsanlega er grundvöllur fyrir því að vera með sérnámskeið fyrir markmannsþjálfara 

þar sem þeim verða veittar sérstakar markmannsþjálfaragráður. Annað mál er það sem 

snýr að aðstoðarþjálfurum og þá sérstaklega aldur þeirra. Yngsti aðstoðarþjálfarinn, 

sumarið 2006, var 13 ára gamall og var án réttinda að aðstoða við þjálfun 6. flokks karla. 

Það er okkar skoðun að börn eiga ekki að þjálfa börn og þeir sem eru á aldursbilinu 13-17 

ára teljast sem börn. Að sjálfsögðu er erfitt að manna þessar stöður og auðveld lausn er að 

ráða leikmann í yngri flokkum félagana til aðstoðar. En þrátt fyrir þessa skoðun okkar 

vitum við að staðan er erfið hjá félögunum og hugsanlega ekki hægt annað en að hafa 

unga aðstoðarþjálfara. Spurningin er þá sú hvort ekki eigi að skikka þessum unglingum 

að sækja námskeið hjá KSÍ til þess að veita þeim betri innsýn í þjálfarastarfið.  

Við teljum mjög mikilvægt að gera rannsókn á menntun þjálfara á 2-3 ára fresti til 

að KSÍ hafi góða yfirsýn á stöðu þjálfaramála á landinu. Það er mikilvægt að vera með 

menntaða þjálfara þar sem meiri líkur eru á að hlutirnir séu gerðir réttir og af fagmennsku. 

Markmiðið hlýtur að vera að losna jafnt og þétt við þá sem eru án réttinda á komandi 

árum og með því að rannsaka menntun reglulega er auðveldara að ná þeim markmiðum.  

